
AUGLÝSING 

um staðfesting dóms- og kirkjumálaráðuneytisins á samþykkt um breyting á 

lögreglusamþykkt fyrir Reykjavík, nr. 2 7. janúar 1930. 

Samkvæmt lögum nr. Í 3. janúar 1890, sbr. lög nr. 67 28. nóvember 1919, lög nr. 

88 11. júní 1938 og lög nr. 111 30. maí 1940, um lögreglusambykktir fyrir kaupstað- 
ina, er hér með staðfest eftirrituð 

SAMÞYKKT 

um breyting á lögreglusamþykkt fyrir Reykjavík. 

1. gr. 
Við 19. gr. bætist ný mgr. er verði 1. mgr., svo hljóðandi: 
Lögreglustjóra er heimilt að banna öllum óviðkomandi, sem eiga ekki brýnt 

erindi, umferð út í skip, sem liggja í höfninni, frá kl. 20—8, á tímabilinu 1. október 
til 1. maí, en frá kl. 22—8, á tímabilinu 1. maí til 1. október. 

2. gr. 

Við 19. gr. bætist ný mgr., er verði 5. mgr., svo hljóðandi: 
Þegar sérstaklega stendur á, setur bæjarstjórnin sett til bráðabirgða strangari 

reglur um útivist barna og unglinga allt að 16 ára. 

3. gr. 
Samþykkt þessi öðlast gildi þegar í stað. 

Þetta Þirtist hér með til eftirbreytni öllum þeim, sem hlut eiga að máli. 

Í dóms- og kirkjumálaráðuneytinu, 10. september 1940. 

Hermann Jónasson. 

Gústav A. Jónasson. 

Staðfesting ráðuneytis Íslands á skipulagsskrá fyrir Náms- og ellistyrktarsjóð 
starfsmanna Félagsprentsmiðjunnar h.f., útgefin 10. sept. 1940 á venjulegan hátt af 
dóms- og kirkjumálaráðherra. 

Skipulagsskráin er þannig: 

SKIPULAGSSKRÁ 

fyrir Náms- og ellistyrktarsjóð starfsmanna Félagsprentsmiðjunnar h.f., Rvík. 

1. gr. 
Sjóðurinn er stofnaður af Félagsprentsmiðjunni h./f. í Reykjavik, á 50 — fimm- 

tíu — ára starfsafmæli hennar, og nemur framlag prentsmiðjunnar kr. 5000.00 —- 
fimm þúsund krónum.

2. gr. 
Stofnfé sjóðsins skal ávaxta í banka, eða með því að kaupa fyrir það banka- 

vaxtabréf eða ríkistryggð skuldabréf, eða aðra slika trygga verðpappira. 

3. gr. 
Tilgangur sjóðsins er að styrkja efnilega starfsmenn Félagsprentsmiðjunnar 

h./f. til framhaldsnáms í öllu því, er lýtur að prentiðn, sem og að veita ellistyrk 
þeim prenturum, er starfað hafa lengi í prentsmiðjunni. 

Þeir, sem stundað hafa nám í prentsmiðjunni og lokið því þar, skulu að öðru 
jöfnu sitja fyrir styrk til framhaldsnáms, en gera má þó undantekningu, að því er 
starfsmenn snertir, er lengi hafa verið í þjónustu prentsmiðjunnar. 

4. gr. 
Sjóðnum skal afla tekna á hvern þann hátt, sem stjórn sjóðsins telur heppi- 

legan og viðeigandi. 

5. gr. 
Stjórn sjóðsins skipa 2 — tveir — menn af hálfu eigenda prentsmiðjunnar, 

enda sé annar þeirra prentsmiðjustjórinn, og 2 — tveir — menn kosnir af starfs- 

mönnum prentsmiðjunnar, en auk þess er formaður prentsmiðjustjórnar sjálfkjör- 

inn í sjóðstjórnina og formaður hennar. 

6. gr. 

Enginn getur verið í stjórn sjóðsins, nema því aðeins að hann sé einn af eig- 

endum Félagsprentsmiðjunnar h./f., eða starfsmaður hennar. Stjórn skal kjósa til 

þriggja ára. 

Stjórnin hefir á hendi reikningsfærslu sjóðsins og ber ábyrgð á fé hans. Reikn- 

ingsár sjóðsins er almanaksárið. 
Endurskoðendur skulu vera tveir. Kýs stjórn Félagsprentsmiðjunnar h./f. ann- 

an þeirra, en hinn skal kosinn af starfsmönnum. 

7. gr. 
Stjórn sjóðsins skal halda gerðabók, og færa í hana skipulagsskrána, styrk- 

veitingar úr sjóðnum og annað, er varðar hag og rekstur sjóðsins. 

8. gr. 
Allar þær tekjur, sem sjóðnum áskotnast, þar á meðal vextir af stofnfé, skulu 

lagðar í sjóðinn til ávöxtunar. 

9. gr. 
Stjórninni er heimilt að verja helmingi vaxta sjóðsins til styrkveitinga, samkv. 

3. gr., þegar hann nemur minnst kr. 10000.00 tíu þúsund krónum —, en %4 vaxt- 
anna, þegar hann nemur kr. 15000.00 — fimmtán þúsund krónum —, og öllum vöxt- 
unum, nemi hann kr. 25000.00 — tuttugu og fimm þúsund krónum -— eða meir, ef 
stjórnin telur það heppilegt. 

Þó má, áskotnist sjóðnum aðrar tekjur en vextir, veita styrk úr honum, sem 

þeirri fjárhæð nemur, hver sem eign sjóðsins er. 

10. gr. 
Hætti rekstur Félagsprentsmiðjunnar h./f., skal fé sjóðsins varið til eflingar 

prentlistar í landinu, eftir nánari ákvörðun síðustu stjórnar Félagsprentsmiðjunnar 
h.f. og sjóðstjórnarinnar. 

1940 

154 
10. sept.

154 11. gr. 
10. sept. Leita skal konungsstaðfestingar á skipulagsskrá þessari. 

Þannig samþykkt á fundi eigenda Félagsprentsmiðjunnar h/f hinn 1. maí 1940. 

Reykjavík, 30. ágúst 1940. 

Félagsprentsmiðjan h/f. 

P. Þ. J. Gunnarsson. Þór. Kristjánsson. Kristján Guðlaugsson. 

155 AUGLÝSING 
11. sept. 

op um breyting á gjaldskrá fyrir Fiskræktar- og veiðifélagið Blöndu, 

nr. 14 5. marz 1930, sbr. auglýsingu nr. 53 27. marz 1939. 

Í stað „Hnjúkur, 180 einingar“ og „Blönduós, 200 einingar“, komi: Blönduós- 
hreppur 700 einingar. 

Gjaldskrá þessi staðfestist hér með samkvæmt lögum nr. 61 23. júní 1932, um 
lax- og silungsveiði, til þess að öðlast gildi þegar í stað, og birtist til eftirbreytni 
öllum þeim, sem hlut eiga að máli. 

Atvinnu- og samgöngumálaráðuneytið, 11. september 1940. 

Hermann Jónasson. nn 
Páll Pálmason. 

156 Staðfesting ráðuneytis Íslands á skipulagsskrá fyrir „Minningarsjóð hjónanna 
13. sept. Guðrúnar Einarsdóttur og Sigurðar Hafsteinssonar“ útgefin á venjulegan hátt 13. 

september 1940 af dóms- og kirkjumálaráðherra. 
Skipulagsskráin er þannig: 

SKIPULAGSSKRÁ 

fyrir Minningarsjóð hjónanna Guðrúnar Einarsdóttur og Sigurðar Hafsteinssonar 

búenda í Öxl í Austur-Húnavatnssýslu, árin 1862—1884. 

1. gr. 

Sjóðurinn heitir: Minningarsjóður hjónanna Guðrúnar Einarsdóttur og Sigurð- 
ar Hafsteinssonar búenda í Öxl í Austur-Húnavatnssýslu árin 1862—-1884. Er hann 
stofnaður af syni þeirra, Hafsteini Sigurðssyni, sparisjóðsgjaldkera á Blönduósi. 
Stofnfé sjóðsins er krónur 6000.00 -—— sex þúsund krónur -—, í skuldabréfum Kreppu- 
lánasjóðs bæjar- og sveitarfélaga (með vaxtamiðum frá 1. jan. 1940). 

2. gr. 
Sjóðinn skal ávaxta í bankavaxtabréfum, ríkisskuldabréfum eða hliðstæðum 

jafntryggum verðbréfum, en laust fé sjóðsins skal jafnan ávaxta í Sparisjóði Húna- 
vatnssýslu.


